
МИНИСТЕРСТВО ЗА ЕКОНОМИЈА

ИЗВЕШТАЈ ЗА ПРОЦЕНКА НА ВЛИЈАНИЕТО НА РЕГУЛАТИВАТА
	Назив на министерство:
	Министерство за економија


	Назив на предлогот на закон:
	Предлог на Закон за контрола на извоз на стоки и технологии со двојна употреба 


	Одговорно лице и контакт информации:
	Весна Јовановска,  Помошник раководител на сектор за меѓународна трговска соработка
3093-538,  075 383-691

е-mail: vesna.jovanovska@economy.gov.mk


	Вид на Извештај:
	 FORMCHECKBOX 
   Нацрт

 FORMCHECKBOX 
 Предлог 


	Обврската за подготовка на предлогот на закон произлегува од:
	 FORMCHECKBOX 
 Годишна програма за работа на Владата на Република Северна Македонија
 FORMCHECKBOX 
 НПАА

 FORMCHECKBOX 
 Заклучок на Владата на Република Северна Македонија
 FORMCHECKBOX 
Друго _____________________________________

	Поврзаност со Директивите на ЕУ:
	

	Дали нацрт извештајот содржи информации согласно прописите кои се однесуваат на класифицираните информации:
	 FORMCHECKBOX 
Да

 FORMCHECKBOX 
 Не

	Датум на објавување на нацрт Извештајот на ЕНЕР:
	21.12.2023 година


	Датум на доставување на нацрт Извештајот до Министерството за информатичко општество и администрација:
	

	Датум на добивање на мислењето од Министерството за информатичко општество и администрација:
	

	Рок за доставување на предлогот на закон до Генералниот секретаријат
	Јануари.2024 година


1. 
Опис на состојбите во областа и дефинирање на проблемот
1.1 Опис на состојбите 
Во Република Северна Македонија извозот, посредувањето и транзитот на стоки со двојна употреба се регулирани со Законот за контрола на извоз на стоки со двојна употреба („Службен весник на Република Македонија“ бр.82/05,84/07, 158/10, 136/11, 199/14, 191/15 и 53/16 и  „Службен весник на Република Северна Македонија“ бр.215/21). Законот за контрола на извоз на стоки со двојна употреба е изменет неколку пати и истиот  делумно е усогласен со Регулативата на Европскиот парламент и Советот (ЕЗ) бр.428/2009. Потребата за донесување на овој закон е заради негово усогласување со  Регулатива (ЕУ) 2021/821 на Европскиот парламент и на Советот од 20 мај 2021 година за воспоставување режим на Унијата за контрола на извозот, посредувањето, техничката помош, транзитот и трансферот на предмети со двојна употреба. Согласно Регулативата (ЕУ) 2021/821, потребно е истиот значително да се измени, односно потребно е да се донесе нов закон кој во значителна мерка ќе ги земе во предвид меѓународните обврски и задачи во делот на националната надворешна и безбедносна политика, вклучително и оние содржани во Заедничката позиција на Советот 2008/944/ЗНБП, вклучувајќи ги и човековите права, како и планираните размислувања за крајна употреба и ризик од злоупотреба. 
Покрај обврската за транспонирање на актуелното законодавство на Европската унија во областа на надворешни односи, неопходноста од нови законски решенија произлегува и од досегашната примена на постојниот закон која укажува дека одредени законски решенија треба да се променат за да се одговори соодветно на предизвиците во оваа област.

Со донесувањето на овој закон, Република Северна Македонија ја покажува својата посветеност на одржување на силни законски барања  во однос на стоките со двојна употреба, односно за усвојување и спроведување на мерки за воспоставување на ефективен систем на контрола на извозот на стоки со двојна употреба,  односно за спречување на ширењето на оружје за масовно уништување, во согласност со обврските од Резолуцијата 1540 на Советот на безбедност на Обединетите нации од 2004 година, обврските од меѓународните договори (Конвенцијата за хемиско оружје и Конвенцијата за биолошко и токсично оружје), и обврските договорени во рамките на мултилатералните режими за контрола на извозот: Групата на нуклеарни добавувачи (NSG),  Режим за контрола на ракетната технологија (MTCR), Австралиската група (AG) и Васенар аранжманот (WA).
1.2 Причини за проблемите кои се предмет на разгледување

Следните прашања и предизвици се појавија во досегашната примена на законот:

· не беа до крај јасно прецизно дефинирани поимите: извоз на стоки и технологии со двојна употреба, извозник, брокерски услуги, брокер и транзит на стоки со двојна употреба; 
· не беа до крај прецизно и јасно дефинирани одредбата за сеопфатна контрола и одредбата за транзит на стоки со двојна употреба;  
· не беше до крај прецизно дефинирана потврдата на крајниот корисник за крајната употреба на стоката;
·  не беше предвидена контролата на давањето на техничката помош во врска со стоки со двојна употреба;
· не беа предвидени ниту дефинирани различните форми на дозволи за извоз ( индивидуални, глобални и  општи дозволи за извоз и дозволи за големи проекти) со кои се би се прилагодиле условите за лиценцирање на специфичните потреби на индустријата, би се намалил административниот товар на бизнисите и би се обезбедило соодветно ниво на контрола врз релевантните стоки до релевантните дестинации и
· не беа предвидени во законот одредби за воспоставување на Програма за внатрешна усогласеност 
2. 
Цели на предлог регулативата
Целта на предлог законот е  воспоставување на ефикасен систем на контрола при извозот и транзитот на стоки и технологии со двојна употреба, и при обезбедувањето на брокерски услуги и техничка помош  во врска со  стоки и технологии со двојна употреба, поради заштита на одбранбените, безбедносните, економските и надворешно политичките интереси на Република Северна Македонија во зајакнување на меѓународниот мир и безбедност, како и поради  исполнување на меѓународните обврски на Република Северна Македонија во оваа област.

Цел на предлог законот е да се уредат, односно доуредат областите на примена на законот, условите, барањата, критериумите и постапката за издавање на дозволите за извоз, посредување и техничка помош на стоки со двојна употреба, видовите на дозволи и сертификати, начинот  и постапката за одбивање, одземање, поништување и измена на дозволите за извоз,  транзит, давање на техничка помош и посреднички услуги,обврските на лицата кои вршат извоз и транзит на стоки со двојна употреба и  обезбедуваат брокерски услуги и техничка помош  во врска со  стоки со двојна употреба, обврските на надлежните органи и прекршочните одредби за непридржувањето кон одредбите на овој закон.
3.
Можни решенија (опции)

3.1
Опис на решението „не прави ништо“  
Ова решение значи да не се донесе предложениот закон.   Доколку не се прави ништо контролата на извозот на стоки со двојна употреба и понатаму ќе се врши согласно постојниот закон.  
Ова не е прифатлива опција, бидејќи со нејзино одбирање нема да сме усогласени  со  европското законодавство во оваа област. Поради тоа во следниот извештај на Европската комисија во Поглавјето 30. Надворешни односи, ќе биде нотирано дека немаме напредок во усогласувањето на домашното законодавство со Регулативата (ЕЗ)  2021/821 на Европскиот парламент и на Советот од 20 мај 2021 година за воспоставување режим на Унијата за контрола на извозот, посредувањето, техничката помош, транзитот и трансферот на предмети со двојна употреба.
Со одбирањето на оваа опција нема да се решат ниту прашањата и предизвиците кои се појавија во досегашната примена на законот.
3.2
Опис на можните решенија (опции) за решавање на проблемот


Донесувањето на нов закон за контрола на извоз на стоки и технологии со двојна употреба е единствена прифатлива опција за решавање на проблемот. Опцијата постојниот закон да се поправа со измени и дополнувања, исто така не е прифатлива опција, бидејќи се работи за недоволно прецизни решенија во голем дел од одредбите од постојниот закон, поради што е неопходна нивна измена.  Оваа опција би имала поголем обем на интервенции во постојниот закон, одошто е неговата вкупна содржина, поради што е сосем неприфатлива. 


Донесувањето на нов Закон   за контрола на извоз на стоки и технологии со двојна употреба ќе значи  значителна усогласеност со Европското законодавство во оваа област, т.е. со Регулативата (ЕЗ)  2021/821 на Европскиот парламент и на Советот од 20 мај 2021 година за воспоставување режим на Унијата за контрола на извозот, посредувањето, техничката помош, транзитот и трансферот на предмети со двојна употреба. Исто така новиот закон за контрола на извозот на стоки и технологии со двојна употреба ќе им овозможи извозниците, брокерите и давателите на техничка помош да користат различни форми на дозволи за извоз согласно нивните специфични потреби, со што би се намалил административниот товар на бизнисите и би се обезбедило соодветно ниво на контрола врз релевантните стоки до релевантните дестинации преку нивно подиректно вклучување во контролата на извозотг на стоки со двојна употреба.

4. Проценка на влијанијата на регулативата
Можни позитивни и негативни влијанија од секоја од опциите:

4.1
Економски влијанија - ИМА
Со донесувањето на овој закон ќе се прилагодат условите за лиценцирање на специфичните потреби на индустријата, ќе се намали административниот товар на бизнисите, особено на малите и средните претпријатија, и ќе се обезбеди соодветно ниво на контрола врз релевантните стоки до релевантните дестинации. За користење на глобалните и општите дозволи за извоз, извозниците, брокерите и давателите на техничка помош ќе треба да воспостават своја програма за внатрешна усогласеност со која ќе развијат систематски пристап за усогласување со барањата за контрола на извозот на стоки со двојна употреба и ќе можат да ги задоволат своите обврски во контролата на извозот. 

Воспоставувањето на програма за внатрешна усогласеност секако дека носи и одредени трошоци за компанијата. Компанијата ќе мора да обезбеди соодветни ресурси (временски, финансиски и човечки) за да обезбеди ефективна имплементација на програмата. Почетните трошоци за воставување на програмата се проценуваат да бидат помали од 2% од годишниот обрт на компанија, а тековните трошоци за спроведување на програмата, се проценуваат дека се помалку од 1% од вкупниот годишен приход на компанијата.  
4.2
Фискални влијанија                                                                   - ИМА
Предлог законот ќе има незначителни фискални импликации за имплементација на законот. Неопходно е да се обезбедат средства за изработка на (водич- упатство) насоки  за изработка на Програмата за внатрешна усогласенот, т.е. да се утврди нејзината поблиска содржина и методологијата за нејзината изработка и  да се утврдат основните елементи кои мора да ги содржи Програмата  за внатрешна усогласеност за  што ќе биде потребно да се ангажира соодветна експертска помош. Се предвидува експертскта помош да се обезбеди од страна на Европската унија преку ЕУ П2П програмата на Европската унија или пак преку ЕXBS програмата на САД.  
4.3
Социјални влијанија                                                                 -- ИМА

Со Предлог законот се зајакнува системот на контрола на извозот на стоки со двојна употреба во Република Северна Македонија, со што се обезбедува исполнување на меѓународните обврски на Република Северна Македонија во оваа област и се  придонесува  на меѓународниот мир и безбедност, како и на безбедносните, економските и надворешно политичките интереси на Република Северна Македонија.
4.4
Влијанија врз животната средина                                            - НЕМА
Предлог законот нема влијание врз животната средина.
4.5
Административни влијанија и трошоци 
а) трошоци за спроведување                                                    - ИМА
Трошоците за спроведување на законот се сведуваат на исполнување и надградување на постоечките обврски на Министерството за економија како овластен орган за издавање на дозволите и сертификатите по овој закон за развивање и одржување на електронскиот систем за лиценцирање на стратешки стоки (SGLS-Strategic Goods Licensing System). Трошоците за спроведување на предлогот на закон ќе треба да ги опфатат и трошоците за едукација и развивање на административните капацитети на државните службеници вклучени во процесот на контролата на извоз на стоки со двојна употреба. За истото како и досега ќе се користи програмата за контрола на извоз на Европската унија (ЕУ П2П програмата) преку која Европската Унија  испорачува  техничка помош, практични обуки и размена на најдобри практики во областа на стратешките трговски контроли и програмата за извозна контрола и прекугранична безбедност  на САД (ЕXBS).

б) трошоци за почитување на регулативата                            - ИМА

Трошоците за спроведување на законот се сведуваат на постапките за добивање на соодветни дозволи за извоз и сертификати како  и на постапката за воспоставување на програма за внатрешна усогласеност.
5.
Консултации

5.1
Засегнати страни и начин на вклучување
Во процесот на подготовка на Законот за контрола на извозот на стоки и технологии со двојна употреба како засегнати страни се вклучени: Министерството за економија, Министерството за финансии-Царинската управа, Министерство за надворешни работи, Министерство за внатрешни работи, Министерство за одбрана, Агенцијата за национална безбедност, Генералниот секретаријат на Владата на Република Северна Македонија, Секретаријатот за законодавство, индустријата т.е. компаниите кои произведуваат и извезуваат стоки со двојна употреба и Академските и истражувачките институции.
5.2
Преглед на добиените и вградените мислења 
По добивањето на сите мислења истите ќе бидат обработени и земени предвид при изготвувањето на овој Предлог на Закон.
5.3
Мислењата кои не биле земени предвид и зошто
.           

6. 
Заклучоци и препорачано решение

6.1
Споредбен преглед на позитивните и негативните влијанија на можните
             решенија (опции) – Нема
Со овој предлог на закон појасно и попрецизно се дефинирани поимите содржани во Предлогот на закон, прецизно се дефиниран опфатот на самиот закон, појасно и попрецизно се дефинирани одредбите за транзит и сеопфатна контрола, се дефинираат и одредби за давање на техничка помош во врска со стоки со двојна употреба. Со Предлогот на Закон детално се уредуваат  надлежностите на државните органи  и постапката на лиценцирање, се уредуваат и дефинираат различните форми на дозволи за извоз, транзит, посредување и давање на техничка помош во врска со стоки со двојна употреба и се уредуваат прекршочните одредби за непочитување на одредбите од законот. Решенијата во Предлогот на закон се значително усогласени со решенијата во Регулативата (ЕУ) 2021/821 на Европскиот парламент и на Советот од 20 мај 2021 година за воспоставување режим на Унијата за контрола на извозот, посредувањето, техничката помош, транзитот и трансферот на предмети со двојна употреба. Со Предлогот на закон се прилагодуваат условите за лиценцирање на специфичните потреби на индустријата, се намалува административниот товар на бизнисите и се обезбедува соодветно ниво на контрола врз релевантните стоки со двојна употреба до релевантните дестинации. Со предлогот на закон се предвидува и  воспоставување на Програма за внатрешна усогласеност. 

6.2
Ризици во спроведувањето и примената на секое од можните решенија
             (опции) - Нема
Според досегашната анализа и оцена на состојбите не се детектирани одредени ризици кои би можеле да се појават при спроведувањето на ова решение.
6.3
Препорачано решение со образложение


Се препорачува донесување на овој предлог закон со кој ќе се  зголеми ефикасноста на системот на контрола при извозот и транзитот на стоки и технологии со двојна употреба, Исто така новиот закон за контрола на извозот на стоки и технологии со двојна употреба ќе им овозможи извозниците, брокерите и давателите на техничка помош да користат различни форми на дозволи за извоз согласно нивните специфични потреби, со што ќе се намали административниот товар на бизнисите и ќе се обезбеди соодветно ниво на контрола врз релевантните стоки до релевантните дестинации преку нивно подиректно вклучување во контролата на извозот на стоки со двојна употреба. Со донесувањето на овој закон Република Северна Македонија значително ќе го унапреди системот за контрола на извозот, посредувањето, техничката помош, транзитот и трансферот на предмети со двојна употреба и истиот ќе го усогласи со земјите членки на Европската унија .
7.
Спроведување на препорачаното решение

7.1
Потреба од менување на закони и подзаконска регулатива во областа или 
             други сродни области 
За спроведување на овој закон нема потреба од менување на други закони или подзаконска регулатива од други области.
7.2
Потребни подзаконски акти и рок за нивно донесување 
Во предлогот на закон во период од три до шест месеци се предвидува да се донесат следните подзаконски  акти :
· Одлука за утврдување на стоките и дестинациите за секој тип на општа дозвола за  извоз  и дополнителните услови и барања за нејзино користење:
· Правилник за утврдување на формата и содржината на  дозволата за извоз на стоки со двојна употреба, дозволата  за  вршење на брокерски услуги за стоки со двојна употреба; дозволата за транзит на стоки со двојна употреба и дозволата за давање на техничка помош поврзана со стоки со двојна употреба;
·  Правилник за утврдување на формата и содржината на  Сертификат за краен корисник, Меѓународен увозен сертификат за стоки со двојна употреба и Потврда за прием на стока со двојна употреба;
· Правилник за утврдување на формата и содржината на  барањето за издавање на дозволата за извоз на стоки со двојна употреба, дозволата  за  вршење на брокерски услуги за стоки со двојна употреба, дозволата за транзит на стоки со двојна употреба и дозволата за давање на техничка помош поврзана со стоки со двојна употреба;
· Правилник за утврдување на формата и содржината на  барањето за издавање на Сертификат за краен корисник, Меѓународен увозен сертификат за стоки со двојна употреба и Потврда за прием на стока со двојна употреба;
· Правилник за утврдување на основните елементи кои мора да ги содржи Програмата  за внатрешна усогласеност;

· Водич за изработка на Програмата за внатрешна усогласенот, нејзината поблиска содржина и методологија за нејзината изработка;
· Одлука за утврдување на Листата на стоки и технологии со двојна употреба.
7.3
Органи на државната управа, државни органи и други органи надлежни за 
             Спроведување
Министерството за економија,  Министерство за финансии -Царинската управа на Република Северна Македонија, Министерство за надворешни работи, Министерство за одбрана, Министерство за внатрешни работи, Агенција за национална безбедност, Генерален секретаријат на Владата на Република Северна Македонија.
7.4
Активности за обезбедување на ефикасно спроведување на предлогот на 
             Закон.
За ефикасно спроведување на законот истиот ќе биде објавен на веб страницата на Министерствотоза економија, преку која соодветно ќе се информираат и консултираат засегнатите страни, ќе се изработат соодветни упатства и насоки за примена на законот. Воедно преку ЕУ П2П програмата и EXBS програмата на САД, ќе се организираат работилници на кои ќе се промовира програмата за внатрешна усогласеност.
8.
Следење и евалуација

8.1 
Начин на следење на спроведувањето 
Надзор над спроведувањето на одредбите од овој закон ќе врши Министерството за економија во соработка со Министерство за  надворешни  работи,  Министерството за одбрана, Министерство за внатрешни работи и Агенцијата за национална безбедност.. Инспекциски надзор  над спроведувањето на одредбите од овој закон ќе го врши Царинската управа на Република Македонија.
.
8.2
Евалуација на ефектите од предлогот на закон и рокови 
Министерството за економија во соработка со сите инволвирани страни по истекот на соодветен период од најмалку три години би можело да даде соодветна еваулација на ефектите од примената на овој закон. 

Како индикатор ќе се користат:

· Број на издадени дозволи за извоз и транзит на стоки со двојна употреба

· Број на издадени дозволи за посредување и давање на техничка помош во врска со стоки со двојна употреба

· Број на одбиени барања за издавање на дозвола

· Број на субјекти кои имаат воспоставено програма за внатрешна усогласеност

Изјава од државниот секретар

Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.

Датум:_____________                                                                                            ..................................................







                                            потпис на државен секретар 

